
					এই পাতাটির মুদ্রণ সংশোধন করা প্রয়োজন। 
বাঙ্গালা সাহিত্যের অবস্থা । 9
গদ্যাংশ ত্যাগ করিয়া, পদ্যাংশই আদরের সহিত পাঠ করিতেন । রসরাজ পত্রিকার ও সংবাদ প্ৰভাকরের অশ্লীল কবিতাযুদ্ধ সে সময়কার লোকের অতি উপাদেয় ভোগ্য-সামগ্রী ছিল । তখন বঙ্গ-সাহিত্যে · গুপ্ত-কবির প্রভাবকাল ; গুপ্ত-কবির রচনা তখনকার লেখকদিগের আদর্শস্বরূপ ছিল । যে প্ৰতিভাগুণে গুপ্ত-কবি “পৌষ পাৰ্ব্বণ,” “জামাই ষষ্ঠী,” “অরন্ধন,” প্ৰভৃতি কবিতাতেও লোকের মনোরঞ্জন করিতে পারিতেন, সে প্ৰতিভা, ইচ্ছামাত্ৰ, সকলের পক্ষে প্ৰাপ্ত হওয়া সম্ভব নয় । গুপ্ত-কবির অনুকরণকারী লেখকগণ, তাহাকে আদর্শ করিতে যাইয়া, তাহার প্রতিভার অভাবে, আপন আপন পত্ৰিক কেবল অতি জঘন্য আবর্জনায় পরিপূর্ণ করিতেন। সম্প্রদায়বিশেষের বা পরিবার বিশেষের কুৎসারটন, নব্য-শিক্ষিত ও সংস্কারপ্রার্থী ব্যক্তিগণের চেষ্টার প্রতিরোধ, এবং পৌরাণিক কিম্বদন্তী সম্বন্ধে অযথা সম্মানপ্ৰদৰ্শন করাই তখনকার অধিকাংশ সংবাদপত্রের মুখ্যত্রত ছিল।* কিন্তু মধুসুন্দনের মান্দ্ৰাজ হইতে প্ৰত্যাগমনের কিছুদিন পুৰ্ব্ব হইতে এই শোচনীয় অবস্থার কিয়ৎপরিমাণে পরিবর্তন আরব্ধ হইয়াছিল । সুশিক্ষিত ও সুরুচিসম্পন্ন ব্যক্তিগণ বাঙ্গালা সাহিত্যের আলোচনায় প্ৰবৃত্ত হওয়াতে লোকের রুচি ও মানসিক প্রবণতা নুতন পথে ধাবিত হইতে আরম্ভ করিয়াছিল। ১৮৫০ খৃষ্টাব্দে বিদ্যাসাগর মহাশয় এবং মদনমোহন তর্কলঙ্কার “সৰ্ব্বশুভকরী” নামে একখানি পত্রিকা প্ৰকাশিত করেন । নানা
S S DBB BDKBBtE DBSS DTDBDBB BBDDS DBB gL DDBDD BDBDD DDBDBD DDD সময়কায় পত্রিকা সমূহ সম্বন্ধে বলিয়াছেন ; “১৮৪৭ সাল হইতে ১৮৫৮ পৰ্যন্ত এই একাদশ বৎসরের মধ্যে নানা সংবাদপত্ৰ প্ৰকাশিত হয় ; তাহার মধ্যে অনেকগুলি জঘন্য। এই সময় “আক্কেলগুড়ুম নামে এক সংবাদপত্র প্রকাশিত ফুল। ইহার লিখন-ভঙ্গী দেখিয়া লোকের আঙ্কেল যথার্থই গুড়ুম হইত। সোম-প্রকাশ প্ৰ পূর্বে সংবাদপত্র সকল অশ্লীলতা দোষে অত্যন্ত দূষিত ছিল। প্রভাকর ও রসরাজে যখন ঝগড়া হইত, তখন রাস্তায় দুইজন ময়লা-পরিষ্কারকজাতীয় লোক, ঝগড়া করিয়া, পরস্পরের হাণ্ডিকাস্থিত ময়লা লইয়া, পরস্পরের গাত্রে নিক্ষেপ করিলে, যেরূপ জঘন্য দৃশ্য হয়, সেরূপ জঘন্য দৃশ্য হইত।”

		 এই পাতা শেষ সম্পাদিত হয়েছে ১৪:৩১টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

